
ՀԱՇՄԱՆԴԱՄՈՒԹՅՈՒՆ  ՈՒՆԵՑՈՂ  ԱՆՁԱՆՑ  ԻՐԱՎՈՒՆՔՆԵՐԻ ՊԱՇՏՇԱՆՈՒԹՅԱՆՆ  ՈՒ  ՍՈՑԻԱԼԱԿԱՆ ՆԵՐԱՌՄԱՆՆ  ՈՒՂՂՎԱԾ  ԼՐԱՑՈՒՑԻՉ  ՄԻՋՈՑԱՌՈՒՄՆԵՐԻ ՄԱՍԻՆ
 
Ղեկավարվելով  Լեռնային Ղարաբաղի  Հանրապետության  կառավարության 2004 թվականի մարտի 16-ի N 84 որոշման N 1 հավելվածով հաստատված    կանոնադրության  12-րդ  կետի 4-րդ ենթակետով և ելնելով հաշմանդամներին ծառայության մատուցման որակի բարձրացման անհրաժեշտությունից՝
հ ր ա մ ա յ ու մ  եմ.

1. Լեռնային Ղարաբաղի  Հանրապետության  շրջանների վարչակազմերի և Ստեփանակերտի քաղաքապետարանի բնակչության սոցիալական ապահովության հարցերով զբաղվող ստորաբաժանումներին, <<Ստեփանակերտի պրոթեզաօրթոպեդիկ կենտրոն>> պետական ոչ առևտրային կազմակերպությանը և Լեռնային Ղարաբաղի  Հանրապետության  աշխատանքի և սոցիալական հարցերի նախարարության (այսուհետ՝ նախարարություն) աշխատանքի և զբաղվածության գործակալությանը  սկսած 2015 թվականի հունիսի 15-ից  հաշմանդամների վերաբերյալ վերականգնողական ծրագրերի իրականացման ընթացքում առաջնորդվել հաշմանդամի վերաբերյալ կազմված վերականգնողական անհատական ծրագրով` << Փյունիկ>> տեղեկատվական համակարգի միջոցով, իսկ անհրաժեշտության դեպքում՝ վերականգնողական անհատական  ծրագիրը տպել տեղում:

     2.Նախարարության բժշկասոցիալական փորձաքննության կենտրոնի տնօրենին և նախարարության աշխատակազմի տեղեկատվական ծրագրերի և համակարգչային ծառայության սպասարկման բաժնի պետին՝ մինչև 2015 թվականի հունիսի 15-ը  ապահովել սույն հրամանի 1-ին կետով նախատեսված  տեխնիկական սպասարկման իրականացումը:
      3.Նախարարության աշխատակազմի վերահսկողության և սոցիալական   մոնիթորինգի վարչության պետին՝ տարածքային մարմինների գործունեության ստուգումների ժամանակ սույն հրամանի 1-ին կետը ընդունել ի գիտություն: 
      4.Սույն հրամանի իրականացման ապահովումը հանձնարարել նախարարության       աշխատակազմի ղեկավարին: 
     5.Հրամանի կատարման հսկողությունը հանձնարարել նախարարի առաջին տեղակալին:

     6.Ուժը կորցրած ճանաչել Լեռնային Ղարաբաղի  Հանրապետության աշխատանքի և սոցիալական հարցերի նախարարի 2013 թվականի սեպտեմբերի 30-ի N 57 ն (ա) հրամանը: 

